NOTE: only highlighted portion given

Nikah # 6

SHAADI SHUDA ZINDAGI KA AAGAAZ 

Islam may shaadi kay 2 maqsad hai.
#1.Sukoon aur lazzat haasil karna.
#2.Nasl kay silsilay ko aagay badhana. 
RUKHSATI KAY BAAD KAY MUSTAHABAAT
#1.Jab dulhan ko rukhsat karkay ghar may laaya jaaye tab ghar kay darwaazay par usay rok kar uski jooti aur mozay nikaalay aur pair paani say dhoay aur is paani ko ghar kay aakhri siray tak khususan tamaam kon/corners may zarur chidka jaaye.i.e. ghar kay darwaazay say aakhri deewaar tak esp corners.
Lekin agar yeh mustahab kartay waqt koyi haraam ho raha hai to yeh amal saaqit ho jaayega  for e.g. Aurat kay pairo par namehram ki nigaah padh rahi ho to kyuki pair parday ka juz hai is liye yeh amal saaqit ho jaayega.
Motabar hadeeth may is amal kay do faaiday hai.

a. Is ghar may barkat rahegi.
b.          Yeh dulhan barz, juzaam aur deewaangi kay marz say mehfooz rahegi.
#2. Jis haftay shaadi huyi ho rukhsati kay baad us haftay dulhan ko 4 cheezay khaanay say roka jaaye-(a)Doodh  (b)Khatta seb  (c)Dhaniya  (d)Sirka/Vinegar
Kyu kay ek riwayat kay tehet jo bahut moyabar to nahi lekin na hi zaeeh hai aur na hi galat, yeh cheezay ladki kay hamal thehraanay may rukaawat ka sabab bantay hai.
SHAB-e-AWWAL (SHABAY ZUFAAF) KAY MUSTAHABAAT:
Rukhsati ki raat/ Shouhar aur biwi kay taaluqaat ki pehli raat/Shab e Zufaaf 
#1.Yeh rukhsati kay amal say pehlay walima zarur hona chaahiye
#2. Yeh amal raat kay waqt hona chaahiye. Hadeeth, “Tumhaari biwiyo say jab pehli marataba taaluqaat qaayam ho to raat kay waqt hona chaahiye.” Aur khaana din kay waqt hona chaahiye.Baaz aulama kehtay hai kay khana din kay waqt hona chaahiye.
#3. Wudhu: Tahaarat e sharayi ho, yaani insaan wudhu ya ghusl may ho. Agar mumkin nahi ho to tayamum karay.
#4. Jis waqt shauhar aur biwi jama ho jaaye, {Yahaa zaruri nahi kay baaki ghar waalo ko baahar nikaal diyaa jaaye}, ladka do rakat namaaz padhay aur dua ki jaaye husnay ijtema ki yaani dua ki jaaye inmay (shauhar-biwi may) takraar na honay paaye, inmay taalukat khatm na honay paaye aur awlaad-e-swaaleh ho. (Yeh dua Tehzibul Islam may darj hai).
#5.Yehi hukum ladki ko diya jaaye ya us aurat ko jo ladki kay saath ho, diya jaaye kay woh aurat is dulhan ko in ehkaam kay baaray may bataaye. 
#6. Us aurat-ko jo dulhan kay saath aayi hai-, usay aur apnay ghar ki aurato say kahay kay aameen kahay in dono ki dua par.
#7. Dulhan ki peshaani par dulha haath rakh kar,peshaani ko qibla rukh karkay, ek makhsoos dua padhay.
#8. Hattal imqaan yeh amal budh ki raat ko na honay paaye.
Ab rukhsati kay baad jab ladka ladki saath rehnay lagay 
-Agar kuwaari ladki say nikaah huwa hai to taaqeed hai kay shaadi kay baad ki 7 musalsal raatay uskay liye waqf ki jaaye.
-Agar doohaja (Bewa ya Talaq shuda) hai to shaadi kay baad ki 3 musalsal raatay uskay liye waqf ki jaaye.

Islaami tasaawur say shouhar kay liye raat may apni biwi kay saath rehna ya sona wajib nahi hai bus itna khayaal karna hai kay urfan yeh na kahaa jaaye kay yeh aurat shaadi kay baawajood baghair shouhar kay hai.

SHAUHAR-BIWI KAY TAALUKAAT:
Aurat par wajib hai kay shauhar ko tamqeen ka haq day. 
Shauhar biwi may jo qurbat hoti hai us kay 4 ehkam Islaam nay bataaye hai woh yeh kay taaluqaat kabhi haram, kabhi wajib, kabhi makrooh aur kabhi mustahab hotay hai. Yeh taaluqaat kabhi bhi mubah nahi hotay, ya woh kabhi haraam ya makrooh ya wajib hongay aur mustahab to zarur hongay.

Hadeeth from Biharul Anwar vol 103

Rasul e Khuda s.a.w.s. nay farmaya hai kay” Kabr ka azaab tenn galatiyo say aam tour par hota hai,

· Chugal khori
· Peshaab say ehtiyaat na karna
· Mard ka apni biwi say taaluqaat qaayam na karna.
SHAUHAR-BIWI KAY TAALUKAT KAB HARAAM HAI:
#1.Jab aurat haalat e haiz may ho tab haram hai. Lekin yeh sirf haraam hai aur iska gunaah hai aur issay bachchay par asar ho sakta hai. Koyi kaffara nahi. Kuch maraajay kehtay hai kay kaffara wajib hai.Lekin moujuda dono marajay kehtay hai kay kaffaara mustahab hai.
#2.Jab aurat nifaas may ho.
#3.Aurat rozay ki halat may ho (wajib roza ya uska qaza).
#4.Jab aurat halat-e-ehram may ho chaahay woh ehram hajj ka ho ya umrah ka.
#5.Agar kisi nay hajj/umrah kiya tab jab tak uska tawaaf-un-nisa nahi kiya tab tak uski biwi uskay
     liye haram rahegi.
#6.Jab qurbat haasil karnay say biwi ki jaan par ban ayay,usay zarar pahuchay,aisa agar kisi tabeeb/doctor nay kaha tab bhi qurbat haasil karna haram ho jaayega.
#7.Jab shauhar apni biwi ko zihar kar day yaani jab keh day ki meri biwi ki pusht meri maa ki manind hai tab biwi haram ho jaati hai.

#8.Ya ila aur ilham ka mamla ho, yaani shauhar apni biwi ko talaaq to na day, lekin yeh qasam kha lay kay mai issay koyi jinsi taaluqaat nahi rakhunga tab bhi biwi haram ho jaati hai.
#9.Shauhar yeh ilzaam laga day kay yeh beta mera nahi hai jo paida huwa hai aur phir ek makhsoos tareekay kay saath haakim e sharaa ki adaalat may 3 martabaa qasmay khaaye jaati hai aur ek doosray par laanat bheji jaati hai aur yeh muqaddama mukammal honay tak shauhar-biwi ek doosray kay liye haram ho jaatay hai.
#10.Agar aurat idday may hai kisi kay to us say taaluqaat karna haraam hai.
#11.Agar Idda-e-shuba may hai: Ek shauhar ki ek biwi hai. Doosra admi ghalat fehmi may isay apni biwi samajh lay.masalan 2 bhaiyo ki shaadi ek saath huyi aur galti say dulhanay badal gayi aur shab e zufaafa ho jaanay par jab yeh galat fehmai ka pataa chalay to in biwiyo ka jin shouharo say asal may nikah hua tha unhi shauharo kay paas pahuchaayi jaayeygi aur inhay idaah e shuba may rehna padega.
*Agar aurat haalat e isteaaza may hai to qurbat haasil karna haram nahi.
 
SHAUHAR-BIWI KAY TAALUKAT KAB WAJIB HAI:
#1.Jab shauhar biwi ka rishta ho gaya aur rukhsati ho gayi to shauhar par wajib hai kay har 4 
      mahinay may ek martaba apni biwi say rishta kayam karay.
(a).Chaahay woh biwi daaimi nikah ki ho ya muta waala seegah padha gaya ho..
(b).Chaahay biwi jawaan ho ya boodhi. 
(c).Chaahay insaan apnay watan may ho ya safar par gaya hua hai.Albatta agar safar -e-wajib may gaya hai to choot hai lekin agar safar-e-gair e wajib may gaya hai to zaroori hai kay apna safar  4 maheenay say kaam ka rakhay aur biwi ka haq ada ho jaayega. 
SAFAR-E-WAJIB (a).Hajj ka safar. (b)Wajibaat ilmi taaleem haasil karnay gaya. (c).Beemaari kay ilaaj kay liye jaana 4 mahinay say ziyada.
A KHOMEINI- Wajib safar may yeh mas’ala maaf hai lekin us safar may bhi yeh maaf hai jo safar urfan zarurat ka safar manaa jaaye aur shar’an wajib na ho e.g. Tijarat ka safar, woh ilm jo wajib na ho, naukari kay liye, in sab kay liye 4 mahinay say ziyada ka safar ikhteyaar kar saktay hai.
#2. Chaar/4 mahinay may ek martaba ka haq, yeh ada karnay kay liyay zaroori nahi kay aurat mutaalibaa (kuch kahay) karay. Agar woh kuch bhi na kahay tab bhi 4 maheenay may ek martaba yeh waala haq ada karay.
5 SHARTO MAY ISLAM NAY YEH WAALAY HAQ KO MAAF KAR DIYA HAi
#1.Agar aurat khud raazi ho jaaye.
#2.Nikah kay waqt agar shart kar di jaaye.
#3.Aurat khud apni marzi say gayi hai 4 mahinay say ziyada. Agar shouhar apni marzi say usko bhejta ho to uspar wajib hai kay woh aurat ko 4 mahino say kum kay safar par bhejay.
#4.Aurat agar naashezaa/naa farman ho jaaye. Jin cheezo may shouhar ki itaa-at wajib ho wahaa itaa-at na karay
#5.Dono may say koyi ek itna bimar ho jaaye ki is amal say zarar ho jaaye tab yeh masala maaf hai.

Lekin agar koyi is wajib par amal na karay chaahay kisis rukaawat ki wajah say to gunah hai, qaza wajib nahi. Lekin wajib hai kay pehla mauka milnay par is wajib ko anjaam day. Aur phir yahaa say 4 maheeno wala hisaab lagaya jaayega.
MASALA: Lekin biwi kay jazbat aisay hai kay sabr na kar sakay aur shauhar agar yeh amal ko anjaam
na day to woh (biwi) gunah ka raasta ikhteyaar kar lay to shauhar par yeh wajib hai kay qurbat haasil karay biwi kay saath aur agar na kar sakay to usay talaaq day kar azaad kar day lekin gunah waalay raastay par na bhejay. 
 
SHAUHAR BIWI KAY TAALUQAAT KAY MUSTAHABAAT: Jab bhi taaluqaat qaayam karay to in 13 mustahabaat ka khayaal karay:
#1. Pehlay wudhu kiya jaaye khusoosan agar biwi hamela ho.
#2. Isteaaza-Shaitan say panhaa zaroor maangi jaaye.
#3. Tasmia-Bismillaah- Allah ka naam/ism zaroor liya jaaye.
#4. Dua-e-Maasoora: Betay kay shaitaan say mehfooz honay ki dua.Yeh dua Tehzibul Islam may darj hai.
#5. Walad-e-salihay sawi kay baaray may dua karna -Jab bhi biwi say taaluq karay to Allah say yeh   dua maangay kay beta ataa karay jo swaleh yaani deendar ho aur sawi ho yaani har zehni aur jismaani aib say door ho.
#6. Jab kabhi biwi khwahish zaahir karay.
#7. Jaldi naa karay. 

Rasul e Khuda s.a.w.s. ki hadeeth,”Zulm may teen baatay shaamil hai, 

a) Ek aadmi doosray aadmi kay saath safar karay aur us aadmi ka na naam poochay na kunniyat poochay.

b) Kisi momin ko ek momin daawat par bulaaye aur woh daawat qubool na karay ya agar qubool karay aur aanay kay baad kuch khaaye nahi. Khaali baith kar chalaa jaaye. {Tumnay apnay mezbaan par zulm kiya.}

c) Shouhar apni biwi kay saath taaluqaat qaayam karay, lekin baghair tayyaari kay aur muqaddemaat kay.   

#8. Taalukat shabay peer qaayam kiye jaaye.

#9.Shabay mangal ko qaayam kiye jaaye
#10.Shabay jumeraat ko qaayam kiye jaaye.
#11.Shabay juma ko qaayam kiye jaaye.

{Shab e Itwaar, shab e hafta yeh raato may taluqaat qaayam karna mubaah hai. Amal khud mustahab hai.}
#12. Jumeraat ko zawaal kay waqt.
#13. Jummay ko asr kay baad.
HADEES in Tehzibul Islam- Rasool e Khuda s.a.w.s. nay Hazrat Ali a.s. say kaha,

“Tumharay upar hai kay qurbat karo,

Shab e peer ko-Agar jo beta paida hoga woh haafizay quran hoga.
Shab e mangal ko qurbat karo-Agar jo beta hoga to us may 4 khususiyaat hogi (a) Usay martaba-e-shahaadat milega. (b).Sakhi hoga (c).Taaheral Lisaan hoga. Zubaan ki kharaabiyo say door hoga. Gheebat, jhooth, bohtaan etc say mehfooz hoga (d).Woh kabhi mushrikeen aur zaalimo may na hoga.
Shab e jumeraat-to uska jo beta hoga woh ya to hakim banega ya aalim banega.
Shab e Juma-Jo beta hoga to woh behtareen khateie hoga, lecturer hoga khitaabat ki salaahiyat hogi.
Jumeraat zawaal kay waqt- Jo beta hoga to aisa kay shaitan kabhi iskay nazdeek nahi aayega yahaa tak kay boodhaa ho jaayega. Allah issay deen aur duniya dono ki salamati ataa karega.
Jummay kay din asr kay baad- To uska beta ek aisa shakhs hoga jo apnay ilm may mashhoor o maaroof hoga.
Makroohaat

i. Har maheenay ki pehli raat, siwaaye Mahe Ramadhan ki-jab taaluqaat ka qaayam karna mustahab hai.

ii. Maheenay ki darmiyaani raat- 15th night

iii. Maheenay ki aakhri 2 ya 3 raatay

iv. Haftay may shab e budh

v. Baynat Tuluain- Namaz e Subh kay awwal e waqt say suraj nikalnay tak

vi. Suraj nikalnay say surkhi gaayab honay tak

vii. Azaan aur Iqaamat kay darmiyaan

viii. Shab e Eidayn- Eid ul Fitr aur Eid uz Zuha ki shab ko

ix. Suraj Grahan- din kay waqt

x. Lunar Eclipse- raat kay waqt

xi. Jo din zalzala ho aur uski raat

xii. 3 aandhiyaa- Surkh aandhi{red}, Siyaah Aandhi{black}, Zard aandhi{yellow} jis din aandhi chalay us din yeh amal makrooh hai.

xiii. Koyi qudrati aafat jis say log dar jaaye.                                                                                                             Rasul e Khuda s.a.w.s. ki hadeeth in ix,x,xi,xii,xiii points kay baaray may.

“Yeh qudrati aafatay Al… ki nishaaniyaa hai, to mai nahi chaahta kay ek taraf Al…. apni                                       nishaaniya logo ko dikha raha hai aur mai us waqt lazzat/mazaa lenay may masroof hu aur meri shabaahat ho jaaye un logo kay saath jo Al… ki nishaaniyo ka mazaak udaanay lagtay hai.” {Though niyaat na ho lekin shabaahat ho jaayegi.} 

xiv. Kuch jagah par jahaa yeh amal karna makrooh hai.

· Raastay may

· Kashti ya jahaaz may

· Khulay aasmaan kay neechay

· Suraj kay saamnay. {Albatta agar pardaah daal day to koyi haraj nahi.}

·  Meway daar darakhto kay neechay.

xv. Us musaafir kay liye yeh amal makrooh hai jiskay paas ghusl kay liye paani na ho. {Haraam nahi       hai- Agar tayammum ki guinjaaish ho to Islam ijaazat deta hai.}
xvi. Khaday hokar yeh amal karna.

xvii. Bilkul belibaas hokar yeh amal karna.

xviii. Aisi haalat may yeh amal anjaam dena kay pet{stomach} bhara huwa ho.

xix. Ehtelaam kay baad bagair ghusl ya wudhu kay yeh amal anjaam dena.

xx. Yeh amal anjaam dena jahaa koyi dekhnay wala hai- chaahay woh bachcha hi kyu na ho, jo gair e mumayaaz hai.
xxi. Baatay karna karaahiyat rakhta hai, siwaaye zikr e Khuda kay.

xxii. Yeh amal ko anjaam detay waqt sharamgaah ki jaanib dekhna makrooh hai.

xxiii. Aisi koyi angoothi pehenna jis par koyi Al.. ka naam ho ya quraan ki koyi aayat ya quran ka koyi juz ho.

xxiv. Ek hi kapday ka istemaal shouhar aur biwi kay liye faarig honay kay baad.

xxv. Pusht ka qibla ha kay yeh amal karna aur ru-ba-qibla hokar yeh amal karna.

xxvi. Aisi haalat may yeh amal karna kay ya mard nay khizaab kiya ho ya aurat nay.

